
Badararajna Kritam Manikyadevi Stotram

બદરરાજ્ઞા કૃતં માણિક્યાદેવીસ્તોત્રમ્

ઇત્યુક્તો બદરો રાજા તુષ્ટાવ પરમેશ્વરીમ્ ।
માણિક્યાં શ્રીં  મહામુક્તાનિકાં શ્રીબાલયોગિનીમ્॥ ૪૯॥
નમશ્ચરાચરસ્થાયૈ ચમત્કારમયીશ્રિયૈ ।
નારાયણ્યૈ હ્યભેદાયૈ બાલકૃષ્ણાઙ્ગયોષિતે ॥ ૩.૫૦॥
નમઃ શ્રીપુરુષોત્તમ્યૈ હરિણ્યૈ બ્રહ્મયોષિતે ।
નમોઽનાદિકૃષ્ણનારાયણાઙ્ગનાયૈ  તે નમઃ॥ ૫૧॥
નમો માણિક્યવર્ણાયૈ ધારિણ્યૈ શ્રીહરેર્નમઃ ।
નમઃ શ્રીકૃષ્ણકાન્તાયૈ પારબ્રાહ્મ્યૈ  નમો નમઃ॥ ૫૨॥
ભક્તકાર્યાતિસમ્પાદયિત્ર્યૈ માત્રે નમો નમઃ ।
પ્રસન્ના ભવ દેવેશિ હેમાનલપ્રશાન્તયે॥ ૫૩॥
મહાસુરોઽયં શ્રીકાન્તામૃતે મૃધો ન જાયતે ।
ત્વં માતસ્તન્મર્દનં વૈ કુરુ દેવાર્થસાધિકે ॥ ૫૪॥
નમસ્તસ્યૈ સર્વહન્ત્ર્યૈ રક્ષયિત્ર્યૈ ચ તે નમઃ ।
મહાનારાયણપત્ન્યૈ માણિક્યાયૈ ચ તે નમઃ॥ ૫૫॥
એવમભ્યર્થ્ય તાં શક્તિં  હૃદા પૂજાં ચકાર સઃ ।
અર્પયામાસ પુષ્પાણિ માણિક્યાચરણે તદા॥ ૫૬॥
ઇતિ શ્રીલક્ષ્મીનારાયણીયસંહિતાયાઃ તિષ્યસન્તાનાત્મકસ્ય ચતુર્થખણ્ડે
તૃતીયાધ્યાયન્તર્ગતં બદરરાજ્ઞા કૃતં માણિક્યાદેવીસ્તોત્રં સમ્પૂર્ણમ્ ।

લક્ષ્મીનારાયણીયસંહિતા । ખણ્ડ ૪। અધ્યાય ૩/૪૯-૫૬॥

